
Сентябрьданул 21-ний 
гьарца шинал к1иц1лагай 
Миллатирттал дянивсса 
Дакьаврил кьини. Гьа-
шину му кьини хас дурну 
дур миллатру, диндалул ва 
культуралул кьюкьри ва 
инсантал кувнан кув був-
ч1лач1аврин, кувнал кув 
ккалли буллалаврин. 

Ц1ана жува хьунабакь-
лай буру, щала дунияллий 
социальный ва демографи-
ялул сакиншиннарду дах-
хана хъанай, т1абиаьтраву 
ва элмурдаву -техникалуву 
дахханашивуртту хъанай, 
идеология лич1и хъанай, 
миннуц1ун дарх1уну гьарзат 
даххана хъанахъаврищал. 
Дунияллий лич1и -лич1ис-
са к1анттурдай кувнайн-кув 
щавурду, ччаллу, биллала-
вуртту ч1яру хъанай дур. 

Хьхьич1унми жяматирт-
тал к1улшилул ласлай бур, 
мукунсса ишру хъанахъисса 
дунияллий паракьатшиву, 
дакьаву къадик1аншиву. Так 
му тагьарданущал талансса 
гуж цач1ун бувну бюхъан-
т1ишиву жущава нигьач1аву 
дакъасса, лядуклакисса та-

Гъумук 
Сентябрьданул 14-ний 

райадминистрациялул со-
вещанияртту дай къатлуву 
хьунни Дагъусттаннал хал-
кьуннал цашиврул кьини-
лун хасъсса шадлугърайсса 
бат1аву. 

21 сентябрь - Щалагу дунияллул Дакьаврил Кьини 

Кумаг банну Дакьаву ц1акь дан!

гьар х1асул дан дунияллий. 
Лев Толстой т1ий ивк1ун 

ур: «Дяъвилул оьбаларду ва 
дакьаврил хъиншивуртту 
муксса хъинну лархьхьуну 
дурхха инсантуран, миннаву 
яла ххуймур ч1аучаву хьу-

ну дур - «хъинмур хьуннав» 
учаву (Мусулманнал зумуну 
- «ассалам алайкум!» 

1954 шинал Япониянавус-
са кабакьаврил, кумаг бав-
рил ассоциациялул ООН-
далун пишкаш бувну бур 

занг рищайсса Дакьаврил 
къалпакь. Му бавт1ун бив-
к1ун бур ООНдалул милла-
тирттал  ассоциациялул Ге-
неральный конференциялий 
гьуртту хьусса 60 билаятрал 
дуллусса муххал арцуяту. 
Конференция га шинал хьу-
ну бур Парижрай. Га къал-
пакьрай дурну дирк1ун дур 
укунсса чичру: «Бюхттул 
хьуннав циняннан аьмсса 
дакьаву щала дунияллий». 

Ц1анагу буру жува къу-
лагъас дуллай Цалий бав-
ц1уну Лябуккаврил Му-
радирттах (ЦЛМ - оьрус 
мазрай -ЦУР -Цели устойчи-
вого Развития). Ми мурадру 
кьамул бувссия ООН-далул. 
Миннуву бур мискиншив-
рущал, ккаши багьаврищал, 
арх1алшиву дакъашиврущал 
ва гьавалул тагьар даххана 
даврищал талатавугу. К1иц-
1лавгсса мурадирттал кьаст 
дур - циняннан т1айлашиву 
дусса, цалий дарц1уса дакьа-
ву хьун даву. 

Политикалул, экономика-
лул ва социальный рефор-
мадащал дачин дан аьркинс-
сар энад багьавуртту дац1ан 
дансса, ми цачулин дич-
лансса образованиелул про-
граммарду. Мукунма жува 
аьркинссару ц1акь буллан 
ва кумаг буллан кулпатирт-

тан. Цанчирча, миннувури 
лахьхьайсса адавгу, ччавугу, 
цайминнан х1урмат буллан-
гу. Ташугу бувну хьусса кул-
патру ц1акь буллай, жула 
оьрч1ан жува лахьхьин бул-
лалиссару гьарца инсаннан 
х1урмат буллан, бакьаврил 
культура х1асул дуллан. 

Аьрасатнаву Дакьаврил 
кьини лич1и -лич1исса да-
вуртту сакин дай: оьрч1ал 
дурсса суратирттал вы-
ставкарду, концертру, «Да-
кьаврил Факеллащалсса», 
маршру, футболлай букка-
вуртту, хъинбалартту баву. 
Детсадирттай, школардай ва 
университетирттаву дишай 
дакьаврил дарсру. Оьрч1ал 
итабакьай к1яласса хьхьи-
ру, шарду, бищай мюрщисса 
гюнгут1ив - Дакьаврил Гюн-
гут1ул ч1униц1ун бакьав-
рил лишандалун. Дяъвилий 
жанну харж дурми, террор-
данул актирдаву ливт1уми 
дак1нийн бичин, ца мину-
т1райсса кьабагьай. 

Бачи жувагу цач1у зунну, 
инсантураща бавкьуну яхъ-
анан хьуншиврул, миннан 
хьуну ччимур бартлаган-
шиврул. Дакьаврил культура 
лахьлай, циняв бавкьуну му-
ниха зий, жувагу кумаг бул-
лалиссару щала дунияллий 
ц1акьсса дакьаву хьун дан. 

15-мур сентябрь - Дагъусттаннал халкьуннал 
цашиврул кьини 

Му дачин дунни райад-
министрациялул бак1чинал 
заместитель Абакар Къюн-
нуевлул. Гьуртту хьунни 
райадминистрациялул, ида-
рарттал зузалт, Гъумучиял 
школалул дуклаки оьрч1ру, 
культуралул зузалт. 

Шадулгъ дайдихьлай 

А.Къюннуевлул бувсунни 
Дагъусттаннал Халкьуннал 
цашиврул байран цуксса 
агьамссарив. Ва гьарцаннан 
асар биян буллалисса, гьарца 
тарихрал иширттаву Ватан 
душманная дуручлай дагъ-
усттаннал халкь цач1уну, 
кувнал-кув бувгьуну бивк-

1шиву. Мунияту ххувгу хьу-
шиву. 

Мунин ца яргсса мисал - 
Дуниял зурзу т1ут1и дурсса 
къажар Надиршагь дагъуст-
таннай ххит ан бюхъаву. 

-Дагъусттаннал халкь ца-
шиврул байран - му халкьун-
нал ч1ярусса аьсрурдайсса 
дусшиврин кьимат бишла-
шиминнал, кувнал кув ч1а-
рав бац1айминнал байран-
ни. Мукунни совет халкь 
ххув хьусса лич1и -лич1исса 
дяъвирдай. Буттал к1анттул 
ц1анийсса Хъун дяъвилий. 

Халкьуннал цашиву, 

дусшиву чарабакъашив-
рия жува буслан аьркинс-
сару жула оьрч1ахь, оьр-
ч1ал оьрч1ахь, -увкунни 
А.Къюннуевлул. 

Дагъусттаннал халкьун-
нал цашиврул байран та 
к1иц1 лаглан бивк1ссарив, 
мунил савав цукунсса хьус-
сарив, цуксса агьамссарив, 
хаснува Иран Надир-шагь-
нал дагъусттан ласаврин цу-
кунсса хияллу бивк1ссарив, 
мунал аьрал ххит баврия, 
жула халкьуннал ккаккан 
дурсса чувшивурттая був-

Уважаемые  жители  района!
Министерство  обороны России  приглашает вступить в 

ряды дагестанского  добровольческого  батальона «Каспий».
Контракт с добровольцами  в возрасте  от 18 до  65 лет 

может быть заключен на срок  от 6 до  12  месяцев.
Бойцам добровольческого  батальона гарантировано  

полное  государственное  обеспечение  (страховое, 
медицинское, продовольственное, вещевое).

Денежное  содержание  добровольцев устанавливается  в 
соответствии  со  статьей 13.2. Федерального  закона от 27 
мая  1998 г. № 76-ФЗ «О статусе  военнослужащих» (Собрание  
законодательства Российской Федерации, 1998, № 22, ст. 

2331; 2022, № 45, ст. 7664).
Контактное  лицо  по  возникшим вопросам - заместитель 

главы района Гамзаев Явсупи  Магомедович тел.: 
8-964-008-63-36

Дагъусттаннал халкьуннал 
цашиврул кьини

сунни Гьунч1укьат1рал шко-
лалул директор Малик Къу-
шиевлул. 

Вава байрандалун хасъсса 
ихтилат бунни Гъумучиял 
школалул 11-мур классраву 
дуклакисса Ссамедов Х1а-
жимурадлул. 

К1иц1 лаглагисса бай-
рандалуц1ун бавх1уну ялун 

Щирирк1уну дур Гъумук буллалисса, 
120 оьрч1ансса оьрч1ал багъ баврил да-
вуртту. 

Му 2023 шинал ахирданинин щаллу був-

ну, строительстволул давуртту дурну къур-
тал хьунссар т1исса умуд бур, миккусса та-
гьарданух бургарча. Яла му аьркинмунил 
щаллу баврилссагу булланссар. 

Бурувччуну бик1ияра! 

Коронавирусрал ц1усса 
жура - «Пирола» 

Сентябрьданул 18-ний Роспотребнадзорданул баян 
бувнни, коронавирусрал ц1усса жура  «Пирола» хьхьич1 
дирк1миннуял гужну лахъайсса, ппив шайсса душиву. 

COVID-19  коронавирусрал ц1усса жура «ВА.2.86 -мунин 
дирзун дур «Пирола» т1исса ц1а -август зуруйра ялун личин 
дурна Израилнаву. Яла мунил къашавай бувсса инсантал 
лявкъуна Даниянаву ва США-навугу. Муния махъ т1урча 
-Великобританиянаву ва Франциянавугу. Щалагу дуниял-
лул здравоохранениелул организациялул (ВОЗ) му азар ит-
талун ларсун дур. 

Утти ялугьлай бур, «Омикрон» коронавирусрал ва жу-
ралул («Пирола») къашавай хъанахъими щала дунияллий 
ч1яву хъанан бик1айрив, къабик1айрив. Му азар цаппара 
паччах1лугъирттай сукку шаврилгу, мунил 30-ния лирчус-
са даххана хъанахъисса куцру душиврулгу аьлимтал нигьа 
бусин буллай бур. 

Аьрасатнаву дусса дур му журалул коронавирус к1ул 
дайсса тестру ва му хъин дайсса даруртту. Роспотребнадзор-
данул к1иц1лавгунни, «Омикрон» хъин дайсса дарурттал 
«Пиролагу» хъин дайшиву. Мукунсса х1уччарду ч1алач1и 
бувну бур лабораториярттаву дурсса цалчинсса хъиривла-
явурттал. 

Европанавусса профилактикалул ва инжитшивурттал 
ялув бац1аврилсса байсса Центрданул «ЕЦПКЗ), мукунма 
США-навусса мура даву дайсса Центрдал пикрилий, «Пи-
ролалул» къашавай хъанахъими ч1яву хъанант1ий бакъар. 
Амма, ми центрдалгу маслих1ат бувну бур инсантуран, ссут 
дуч1айхту, привикарду дан. 

Московуллал Сокольникилийсса госпитальданийгу сен-
тябрьданул 4-ния 10-нин уттубишин бувну бур ковидрал 
къашавай хьусса 510 инсан. Циняв къашавай хьуми т1урча 
му ппурттуву Московлив бур 3040 инсан. Къашавай хъа-
нахъими ч1яву хъанай буну, госпиталь х1адур бувну бур ми 
кьамул буллан. 

Райондалий ц1ушинна 

Зузаврил бущи ххуйсса бунут1ий 

Буллалисса оьрч1ал багърал Баргъ буккавал чулухасса ч1алач1ин. 

Оьрч1ал багърал Баргълагавал чулухасса ч1алач1ин. 

ххибуллалисса, байран-
далул агьамшиврия, бив-
к1муния бусласисса их-
тилат бунни райондалул 
кказитрал хъунама редактор 
М.Мусалаевлулгу. 

Барча бавуртту къуртал 
шайхту Гъумучиял куль-
туралул къатлул зузалтрал 
ккаккан дунни концертрал 
программа. 

Гъумучи-
ял школалул 
дуклаки оьр-
ч1ал бувк-
кунни шеъ-
рирду. 

Д а г ъ -
у с т т а н н а л 
ха лкьунна л 
ц а ш и в р у л 
ш а д л у г ъ -
ру хьунни 
райондалул 
д у к к а в ри л , 
культуралул 
идарарттай-
гу. 

«Кумаг ба дуклан 
наниминнан!» 

МВД-лул «Лакский» МО-лул дунни 
«Кумаг ба дуклан наниминнан» т1исса 
их1сандарал акция. 

МВД-лул «Лакский» МО-луч1а профи-
лактикалул сиях1рай бивхьусса оьрч1ан, ми 

бакъассагу ххуйсса багьу-бизулул, ах1вал-
данул тагьар дакъасса кулпатирттал оьр-
ч1ан цала чулуха бунни школалин нанини 
аьркинсса затирттал кумаг. Ми диян дунни 
шаппа-шаппай лавгун. 

Му иширавух х1ала увххунни цува «Лак-
ский» МО-лул начальник Сяид Рамазанов, 
отделданул балугъравун къабивминналс-
са буллалисса полициялул зузала Камила 
Макьсудова ва цайми зузалт.  

Укунсса ц1анилу хьунни 
Мах1ачкъалалив Щалагу 
Аьрасатнал оьрч1ал на-
змурду ккалаккисса фе-
стиваль. Му сакин дурну 
дия Нураттин Юсуповлул 
ц1а дирзсса Республикалул 
оьрч1ал библиотекалул. 

Му фестивальданин оьв-
куну, буч1ан бувну бия 
Щалагу Аьрасатнал смотр-
конкурсрай ххув хьуми. 
К1иц1ларгсса конкурс «И в 
каждой книге мир неповто-
рим» т1исса ц1анилу дур-
ну дия Расул Х1амзатовлул 
творчестволин бувну. 

Мукунма фестивальда-
нин бувк1ун бия Аьрасатнал 
паччах1лугърал оьрч1ал би-
блиотекалул директор Ма-

А.Бушев. Европанал ва 
США-нал компаниярттал 
дук1усса шинал Аьрасатнал 
Федерациялий ляркъусса ар-
цул 20 миллиард долларда-
ния 18 миллиардрайн дирсса 
арцу жула шиха дуккан дан 
къабивтун бур. 

Мукун, цала къажанжу 
дуккан дан къадиртсса аме-
риканал компаниярттаву 
дур: Philip Morris ва PepsiGo 
(миннул къажанжу дур 775 
ва 718 миллион доллар), 
Швециянал компания Scania 
-621 миллион доллар, (ва 
компаниялул байссия хъус 
духхай машинарду. Утти 

вай Аьрасатнава лавгунни). 
Бур мукунма Астриянал 
компания Raiffeisen Bank 
International - миллиард дол-
лар. 

Ва сиях1раву цалчинмур 
к1ану бугьлай дур амери-
канал компаниярду. Мин-

нул къажанжу дирну дур 
4,9 миллиард долларданин. 
К1илчинмур к1ану - немец-
нал компаниярду -2,4 мил-
лиард доллар. Шамулчинмур 
-Австриянал компаниярду 
-1,9 миллиард доллар, Шве-
цариянал компаниярдал 
кьадиртун дур жуч1ара 1 
миллиард доллар арцул. 

Мах1ачкъала, 18 ок-
тябрь - РИА «Дагъусттан». 
Прокуратуралул чивчумур 
ххалбивгьуну, Дагъусттан-
най 7 паччах1лугърал къул-
лугъчигу, паччах1лугърал 
казенный учреждениерттай 
каялушиву дуллалисса 15 зу-
залагу жаваблувшиндарайн 
к1унк1у бувну бур, корруп-
циялин къарщисса законну 
зия дурнут1ий. 

Республикалул прокура-
туралул пресс-къуллугърал 
бувсусса х1уччардайн був-
ну, тасттикь хьуну бур, ре-
спубликалул зах1матрал 
ва социальный лябуккулул 
Министерстволий зузис-
са 7 паччах1лугърал къул-
лугъчинал, мукунма - му 
идаралин дагьайсса пач-
чах1лугърал казенный уч-
реждениерттай каялушиву 
дуллалисса 15 зузалал къа-

т1айласса, щялусса х1у-
чарду буллушиву цала ляр-
къусса арцуяту ва хъуслия 
2020-2021 шиннардий. 

«Ялун личин дурсса ди-
ялдакъашивуртту хьунни 
республикалул прокурату-
ралул РД-лул зах1матрал 
ва социальный лябукку-
лул министернач1ан мунил 
х1акъираву чагъар чичинсса 
гьануну. Му чагъар ххалбив-
гьуну, лавсъссар ми диял-
дакъашивуртту гихуннай 
итадакьинсса ххуллурду. 
Мунищал арх1ал, мини-
стерстволий зузисса 7 пач-
чах1лцгърал къуллугъчи ва 
министерстволин дагьайсса 
учреждениерттай каялу-
шиву дуллалисса 15 зузала 
к1унк1у бувссар дисципли-
нарный жаваблувшинда-
райн», -баян бунни ялув да-
ц1айсса органдалул. 

«Дак1урдил дянив 
дазурду дакъассар» 

рия Веденяпина, оьрч1ансса 
луттирду чичайсса ва радио-
лий зузисса Андрей Усачев, 
Дагъусттаннал къалмукь-
нал, Башкортостаннал, Ка-
бардин-Балкарнал оьрч1ал 
библиотекарттал директор-
тал. 

Дагъусттаннал культура-
лул министернал замести-
тель Мадина Жаватхановал 
хьул бивхьуна, мукунсса 
давуртту гихуннайгу гьарца 
шинал дулланшиврийн сен-
тябрь зуруй. Ихтилат бувна 
мукунма Н.Юсуповлул ц1а-
нийсса оьрч1ал библиоте-
калул директор Султ1анат 
Юсуповал. Мунил к1иц-
1лавгуна, Президент Влади-
мир Путиннул Указ чивчу-

ну, гьашинусса шин - Расул 
Х1амзатовлул шин души-
ву баян баву - хъинну дак1 
ххари дансса  иш бушиву. 
Жула аьрщараясса шаэрнал 
творчестволул Дагъусттан-
нал ц1а бюхттул дурунни ца 
Аьрасатнаву дакъасса, щала 
дунияллийгу. 

1983 шинал Расул Х1ам-
затов ккалли увну  ивк1ссар 
Европанаву яла ххуйма ша-
эрну. А 1986 шинал т1урча 
- Азиянаву ва Американаву 
яла ххуйма шаэрну. 

Фестивальданул про-
граммалин бувну, Мах1ач-
къалалив ва Каспийска-
лий школардай дуклакисса 
оьрч1ал дурккуна шаэрнал 
назмурду, укуна миннуйн 
бувну чивчусса балайрду. 
Хаснува ц1а данну дурккун-
на назму Каспийскаливсса 
Р.Х1амзатовлул ц1а дирзсса 
15-мур лицейраву 4-мур 

  Аьрасатнаву

Республикалий

Мах1ачкъала, 18 сен-
тябрь - РИА «Дагъуст-
тан». ТОКС-рал къатраву 
ххалбивгьунни ялун ххи-
дурсса образование дулайс-
са пагьму бусса оьрч1ру 
лябуккан байсса «Альтаир» 
Центрданул педагог, пенси-
онертурал партиялул член 
Саманта Ибрагьимовал чив-
чусса лу - «Дагъусттаннай 
каялушиву дуллай бивк1ми» 
(«Руководители Дагестана»). 

Му ххалбигьлан бувк1ун 
бия аьлимтал, улча лахь-
хьулт, таварихчитал, пе-
дагогтал (ялун ххидурсса 
образование дулайми), шко-
лардал учительтал, мукунма 
«Альтаир» центрданул дук-
каврил сакиншиннардаву за 
лахьлахьими. 

Ихтилатру бувна Пенси-
онертурал партиялул ре-
спубликалул отделениелул 
Председатель Х1абибул-
лагь Багамаевлул, «Альта-
ир» Центрданул директор-
нал дуккаврил даву дачин 
дайсса заместитель, тава-
рихрал элмурдал кандидат, 

ДГПУ-лул доцент, ДГУ-лул 
Азиянал ва Африканал 
билаятирттал таварихрал 
кафедралул заведующий, 
таварихрал элмурдал док-
тор, профессор Салих1ат 
Мусаевал, «Каспий» Акаде-
миялул ректорнал масли-
х1атчи, 3-мур классрал пач-
чах1лугърал маслих1атчи, 
политикалул элмурдал кан-
дидат Эдуард Эмировлул 
ва «Альтаир» Центрданул 
оьрч1ал ва ч1аважагьил-
турал туризмалул ва улча 
лахьхьаврил дирекциялий 
каялушиву дуллалима Ар-
сен Хайбуллаевлул. 

Миннал лавайсса кьимат 
бивщунни луттиран. Му-
ний бур Дагъусттан лябук-
кан буллай 1860 шиная 2023 
шинайнин каялувчиталну 
бивк1сса циняннал бувтсса 
оьрмулул х1уччарду. Ва лу 
ишла бан бюхълай бур учи-
тельтураща таварихрал ва 
улча лахьхьаврил дарсирдай. 
Му итабавкьун бур РД-лул 
Бак1чи С.Меликовлул дул-
лусса грантрал арцух.

Аьрасатнал Социаль-
ный фондрал кьамул 
дурну дуссар ч1явуми оьр-
ч1ал пособиердал ва цила 
байсса социаль-
ный кумагирттал 
арцу дулайсса ци-
няннан цакуцсса 
кьинирду. 

Гьарца зуруй 
3-мур кьини Дагъ-
у с т т а н н а й с с а 
545 азара оьрч1ал 
счётирдайн би-
чайссар: 

-17 шинавун би-
яннинсса оьрч1ан 
ва оьрч1 лякьлуву 
бусса хъаннин бу-
лайсса циняннан 
цакуцсса пособи-
ерду; 

-давурттай къа-
зузисса нитти-
буттан цала 1,5 
шин хьуннинсса оьрч1ах 
буруглан булайсса пособие; 

3 шин хьуннинсса оьр-
ч1ахлу му баврих (оь-
рч1шиврий бишаврих) бу-
лайсса пособие; 

-военнослужащийна л 
оьрч1ан гьарца зуруй бу-
лайсса пособие; 

 -8 шиная 17 шинавун 
бияннинсса  оьрч1ан бу-
лайсса пособие (му пособие 
булайсса кулпатирттан, му 
буллан ккаккан дурсса ч1ун 
дукканнин). 

Гьарца  зурул 5-мур кьи-
ни ниттил (материнский) 
капиталданул арцуяту гьар-
ца зуруй дулаймур диян 
дайсса кьинири банкир-
дайхч1ин. 

Мукун дулайсса арцул ла-

Тарихрал курт1нива 

«Куликовская битва» 
Гьарца шинал сентябрьданул 21-ний билаятрай к1иц1 

лагайссар Аьрасатнал аьралуннал бюхттулшиврул кьини. 
Му бавх1уну бур 1380 шинал сентябрьданул 8-ний хьусса, 
Куликовский ц1анил талатаврил к1анттуц1ун. Кут1ану - Ку-
ликовкая битва. Куликовская битва хьуну бур Дон неххавун 
х1ала духлахисса, Непрядва т1исса неххал Баргълагавал чу-

лухсса «Куликовская» т1исса майданнив. Му к1антту ц1ана 
бухлахиссар Тулаллал областьравун. 

Дянивми аьсрурдай оьруснаву цач1ун хьусса, Хъунисса 
к1иниязтал Владимирский ва Московуллал к1инияз Дми-
трий Иванович каялушиву дуллай бивк1сса аьралуннал ва 
«Золотая Ордалул» ца бут1уй каялушиву дуллай ивк1сса 
Мамайлул аьралуннал дянив хьуссар хъинну къингъинсса 
талатаву. 

Куликовский битвалий  оьруснал аьралуннал ларсъсса 
ххувшаврил агьамсса бут1а бувгьуссар Аьрасат цашаврил 
ххуллий, магъул -татарнал ххяппула ххассал шавриву, Аьра-
сат цила биялалин бук1лак1авриву. 

Аьрасатнал тарихраву XIV-мур туршукулий хьусса 
иширттаву яла к1иц1 лагансса ххувшаврил ишну хьуссар 
Куликовская битва. Муния мукьах хъиннува цач1ун хъанан 
бивк1ссар лич1и -лич1исса к1иниязтурал, шагьрурдал аь-
раллу ва м.ц. 

«Дак1урдил дянив 
дазурду дакъассар» 

классраву дуклакисса Лев 
Желяковлул. Лап бюххан-
ну мунал укуна «Ч1а учаву» 

т1исса назмулин бувну чив-
чусса балай. Лайкь хьуна 
гурсса хъатру рищаврин. 

Чичу Арбен Къардашлул 
дуклаки оьрч1ан бувч1ин 

бувна литературалул про-
изведениертту таржума 
дайсса куц. Мунала бувсу-
на, Расул Х1амзатовлул на-

змурду таржума бувминная 
ва миннал кумаграй жула 
шаэр щала дунияллий маш-
гьур шаврия. 

Дж.Нуржаев. 

(Дайдихьу 3 лаж.)

Цуми кьинирдай бичайссар 
оьрч1ансса пособиерду?

гру 13 азара ва 066 къуруш-
ри. Му хъанахъиссар оьрму 
бутаншиврул оьрч1ан жула 
региондалий (Дагъусттан-

най)  аьркин хъанахъисса 
яла чансса арцу. 

Ми арцу ласлай дур Дагъ-
усттаннай 717 нину. 

Гьарца зурул 8-мур кьи-
ни - зузисса нитти-бут-
тан 1,5 шин хьуннинсса 
цала оьрч1ах буруглан по-
собие бичайсса кьинири. 

Ч1явумур ч1умал ва по-
собие ласай ниттил. Амма, 
ишла хъанахъисса закон-
найн бувну, мунин к1анай 
пособие ласун бюхъайссар 
оьрч1ал буттаща ягу цайми 
мачча-гъанминнаща. 

Ва пособиелул лагру дур 
му ласласиманал дянивсса 
харжирал 40%. Декретный 
арцу ласайсса ч1умал кун-
на, х1исав-ккал дан ишла 
байссар к1ира шинал мут-

талий ласлай ивк1сса хар-
жирал дянивсса лагру.  Му 
х1исав-ккал дан ласайссар 
оьрч1ах буруглан отпуск 

лавсъсса шинал хьхьич1сса 
к1ира шин. 

К1иц1ларгсса арцурду по-
чталул отделениерттайхч1ин 
дуллалисса дагъусттаннал 
инсантурач1ан ми дуч1айс-
сар Аьрасатнал Почталул 
ц1акь бувсса графикрай. 

Пособиелул арцу ду-
лайссар хъиривмур зуруй 
хьхьич1мур зурул арцу. 
Яни, август зурул арцу -сен-

тябрь зуруй. Арцу 
дичлан бик1айс-
сар щала кьини-
лул мутталий. 
мунияту, агар ми 
ларсун к1юрххил 
къабуч1арча, ги-
хуннай дуч1аннин 
ссавур дан аьр-
кинссар Ми арцу 
дулайсса кьини 
духьурча бигьала-
гай кьини (выход-
ной) ми дулайссар 
мунил хьхьич1сса 
яла гъанмур зузи 
кьинилий. Арцу 
банкирайсса счё-
трайн дичаврил 
х1акъираву т1ур-
ча инсантал гьан 

аьркинссар ц1уххин цала 
арцу дирхьусса банкирайн. 


